
TA’LIMNI BOSHQARISHDA RAQAMLI TEXNOLOGIYALAR
IMKONIYATLARI VA ISTIQBOLLARI

Beknazarova Gavhar Xabibullayevna - GulDPI “O°‘zbek tili va tillarni o‘qitish”
kafedrasi kabinet mudiri.

Birlashgan Millatlar Tashkilotining 2030 yilgacha barqaror rivojlanish kun
tartibining asosiy tarkibiy qismlaridan biri - sifatli ta’lim. Bu barqaror rivojlanish
barcha uchun teng bo‘lgan sifatli ta’limni ta’minlashga qaratilgan. Raqamli
texnologiyalar esa bu magsadga erishish uchun muhim vosita sanaladi. Raqamli
texnologiya ta’lim samaradorligini oshirish bilan bir gatorda sohaga yangiliklarni olib
kirish uchun zarur. So‘nggi yillarda dunyoda yuz bergan vaziyat ya’ni COVID-19
pandemiyasi ta’limda raqamli texnologiyalarni qo‘llash qanchalik muhim ekanligini
ko‘rsatdi. Ushbu ragamli texnologiyalar butun ta’lim tizimida paradigmani o‘zgartirdi.
U nafaqat bilim yetkazib beruvchi, balki axborotning hammuallifi, maslahatchisi va
baholovchisi hamdir. Ta’limga ragamli texnologiyalarning kirib kelishi talabalar
hayotini qulaylashtirib, vaqtni yanada tejash imkoniyatini yaratdi. Bugungi kunda
ragamli texnologiya va sun’iy intellektlar hayotning barcha jabhalarida faol
go‘llanilmogda. Davlat boshqaruvi, iqtisod, bank, xizmat ko‘rsatish sohalarida
bo‘lganidek, ta’lim tizimining ham tez sur’atlarda rivojlanishiga xizmat qilmoqda.
Yurtimizdagi barcha fuqarolar, erkag-u ayol, yosh-u qari, hammaning ongida ragamli
texnologiyalar orqali barcha muammolarni hal qilish mumkin degan fikr
shakllanmoqda. Yurtboshimiz ta’kidlaganlaridek: ‘“Taraqqiyotga erishish uchun
raqamli bilimlar va zamonaviy axborot texnologiyalarini egallashimiz zarur va shart.
Bu bizga yuksalishning eng qisqa yo‘lidan borish imkoniyatini beradi”. Bularni
inobatga olgan holda bugungi kunda yurtimizda barcha sohalarda zamonaviy
texnologiyalardan, ayniqsa ta’limda sun’iy intellekt va raqamli texnologiyalardan
samarali foydalanishga katta e’tibor berilmoqda. Xususan, O‘zbekiston Respublikasi
Prezidentining “O°‘zbekiston Respublikasi Xalq ta’limi tizimini 2030-yilgacha
rivojlantirish Konsepsiyasini tasdiglash to‘g‘risida”gi PF-5712-sonli Farmonida
“PISA” (The Programme for International Student Assessment) o‘quvchilarni
baholash xalgaro dasturi reytingida O‘zbekistonning 2021 yilda birinchi 70 talikka,
2025 yilda esa 60 talikka, 2030 yilga kelib esa, birinchi 30 ta ilg‘or mamlakatlar
qatoriga kiritish ko‘zda tutilgan. O‘zbekiston Respublikasi Vazirlar Mahkamasining
“Xalq ta’limi tizimida ta“lim sifatini baholash sohasidagi xalqaro tadqiqotlarni tashkil
etish chora-tadbirlari to‘g‘risida”gi qaroriga asosan O‘zbekiston Respublikasi Vazirlar
Mahkamasi huzuridagi Ta’lim sifatini nazorat qilish davlat inspeksiyasi qoshida
“Ta’lim sifatini baholash bo‘yicha xalqaro tadqiqotlarni amalga oshirish Milliy
markazi” tashkil etildi.

Ragamli texnologiya hayotimizga shu darajada singib ketganki, bugungi kun
faoliyatimiz, ijtimoiy — iqtisodiy va ta’limning rivojlanishi ham raqamli
texnologiyalarga bog‘lig. Ta’lim tizimining hozirgi holati noan’anaviy ta’lim
texnologiyalarining roli ortib borayotgani bilan tavsiflanadi. Ta’lim oluvchi tomonidan
ularning yordami bilan bilimlarni o‘zlashtirish an’anaviy texnologiyalarga qaraganda

ancha tezdir. Ushbu texnologiyalar bilimlarni rivojlantirish, egallash va tarqatish
xarakterini o‘zgartiradi, o‘rganilayotgan fanlarning mazmunini chuqurlashtirish va
kengaytirish, uni tezda yangilash, samaraliroq o‘qitish usullarini qo‘llash, har bir kishi
uchun ta’lim olish imkoniyatini sezilarli darajada kengaytirish imkonini beradi.
Bundan tashqari ragamli texnologiyalar yana sun’iy intellekt texnologiyasini joriy etish
solig to‘lashdan bo‘yin tovlash holatlarini aniqglash, firibgarliklarni oldini olish,
ma’lumotlarni tahlil qilish va takrorlanuvchi jarayonlarni avtomatlashtirish hamda
shaffoflikni oshirishda qo‘l kelsa, katta hajmli ma’lumotlar — Big data esa soliq
organlariga kelib tushadigan katta hajmdagi ma’lumotlarni saqlash, qayta ishlash,
tushumlarni yanada yaxshiroq bashorat qilish hamda to‘lovchilar va soliq organlari
o‘rtasidagi  hujjat almashinuvini yaxshilash imkoniyatini beradi. Raqamli
texnologiyalarni o‘zlashtirish insoniyat tarixidagi boshga innovatsiyalarga qaraganda
tezroq sodir bo‘lmoqda: bor-yo‘g‘i yigirma yil ichida ragamli texnologiyalar
rivojlanayotgan mamlakatlar aholisining qariyb 50 foizini qamrab olishga va ularning
yordami bilan jamiyatlarni o‘zgartirishga muvaffaq bo‘ldi. Masalan, sog‘ligni saqlash
sohasida sun’iy intellektdan foydalanishga asoslangan ilg‘or texnologiyalar inson
hayotini saqlab qolish, kasalliklarni aniglash va umr ko‘rish davomiyligini oshirishga
xizmat gilmoqda. Ta’lim sohasida virtual o‘quv muhiti va masofaviy ta’limning
ta’minlanishi talabalarga boshqa imkoniyatga ega bo‘lmagan dasturlarda gatnashish
imkonini berdi. Bundan tashqari, blokcheynga asoslangan tizimlardan foydalanish
orqgali davlat xizmatlaridan foydalanish qulay bo‘ladi, ularni ta’minlovchi institutlar
mas’uliyatini oshiradi va sun’iy intellektdan foydalanish natijasida jarayonlar kamroq
byurokratik bo‘ladi. Katta ma’lumotlar, shuningdek, yanada moslashuvchan va aniq
siyosat va dasturlarga olib kelishi mumkin. Ragamli texnologiyalar - kengaytirilgan
haqigat (AR). Eng istigbolli - bu virtual dunyodan real dunyoga ob’ektlarni qo‘shish
imkonini beruvchi to‘ldirilgan reallik texnologiyasi. Tasavvur qiling-a, ko‘chada yurib,
atrofingizdagi narsalar va odamlar haqida qo‘shimcha ma’lumotni ko‘rasiz.
Kengaytirilgan haqigat misollari allagachon mavjud va faol qo‘llanilmoqda, ba’zi
istiroxat bog‘larida siz jismoniy dunyodagi ob’ekt va virtual dunyo o‘rtasidagi
aloqalarni ko‘rsatadigan belgilarni allagachon ko‘rishingiz mumkin. To‘ldirilgan
reallik elementlariga ega o‘yinlar faol targalmoqda, kiyim-kechak sotiladigan
do‘konlarda virtual oyna va jihozlash xonalari mavjud, to‘ldirilgan reallik allagachon
avtomobillarda sinovdan o‘tkazilmoqda. Shu bilan birga, to‘ldirilgan reallik
texnologiyalaridan faol foydalanish yo‘lida hal qgilinishi kerak bo‘lgan masalalar ham
mavjud. Masalan, geopozitsiyani aniqlash vositalarining aniqligi hali ham etarli emas
yoki jismoniy dunyo ob’ektlarini ularning virtual nusxalari bilan bog‘lash uchun
kompyuterda ko‘rish texnologiyalari nomukammal. Biroq, ishonch bilan aytish
mumkinki, yaqin kelajakda ushbu texnologiya yutuq bilan bog‘liq bo‘lishi mumkin.

